
83. 84. sal.
Salmai girje.



15 Nuftgo dolla, mi muoraid buollat, nufgo dollanjuofčam,
mi varid cakket,

16 danen doarradala don sin du riđoinad, ja du
riđđodalkiguim baldat don sin.

17 Dævde sin čalmid hæppadin, atte du namad si
occagottek, hærramek!

18 Hæppanekkusek ja suorgganekkusek si alelassi
ja oppeti, bottusek si hæppad vuollai ja roappanekkusek si.

19 Ja adde sin dovddat, atte aive fal dust læ dat
nabma, hærra, dat alemus obba ædnam bagjel. 2 Mosesg. 15, 3. Es. 37, 16.




84. Salma.




Dat basse lavllo sardno su halidæmes birra Ibmel vissui
ja balvvalussi ja su ilos birra dast, 2–4; maidno sin audogassan,
guđek dasa læk særvolaǯak, 5–8; ja rokkadalla Ibmelest
dam, dam stuorramus armo su vuiddujuvvumi suovvat, 9–13.

1 Lavllomoapatægjai gitit[1] mield; Korah manain;
salma.

2 Man æcalaǯak læk du viesok, hærra Sebaoth! 
Sal. 26, 8; 27. 4.

3 Siello must halid, vela goikka hærra ouddašiljoidi;
vaibmo must ja oaǯǯe must, avoin dak čuorvvomen læva
dam ælle Ibmel. 
Sal. 42, 2. . .

4 Maida cicaš gavdna goađe ja spallo bæse aldsis,
gosa čivgaides bigja, nabmalassi du altarid, hærra
Sebaoth, muo gonagassam ja muo Ibmelam!

5 Audogasak, guđek du viesost assek; alelassi si
gittek du. Sela.

6 Audogas dat olmuš, gæn gievravuotta du læ, gæn
vaimo sist læk rakaduvvum gæinok. 
Sal. 50, 23.

7 Go čierrom læǥe čađa si vagjolek, de agjagiædnamen
si dam dakkek, ja buristsivnadusa sist gofča
arrad arvve dam.[2] 
Sal. 23, 4; 126, 5. 6.




	↑ Sal. 8,1.

	↑ Dat læ: vela stuorramus atastusak buristsivnadussan sigjidi šaddek.

